VENDIM
Nr. 284, daté 17.12.2020

PER MIRATIMIN E RREGULLORES “PER MENYREN E
KOMPENSIMIT PER ORET SHTESE TE PUNES TE KRYERA NGA
NEPUNESIT CIVILE TE PROKURORISE”

Késhilli i Larté i Prokuroris€, bazuar né nenin 149/a, t€ Kushtetutés, né nenin 189, pika 1,
germa “‘c”, t€ ligjit nr. 115/2016,“Pér organet e qeverisjes sé€ sistemit té drejtésisé”, té ndryshuar, né
nenin 84, pika 4, té ligjit nr. 97/2016, “Pér organizimin dhe funksionimin e prokurorisé né
Republikén e Shqipérisé”, dhe né pikén 5, kreu I, té€ vendimit té Késhillit té€ Ministrave nr. 732, daté
13.11.2019, “Pér rregullat pér kohézgjatjen e punés, ditét pushim dhe lejen, orét jashté orarit dhe
shpérblimin e tyre, si dhe kompensimin e shpenzimeve pér kryerjen e detyrés jashté vendit té

punés pér népunésit civilé gjyqésoré dhe té prokurorisé”,
VENDOSI:

1. Miratimin e rregullores “Pér ményrén e kompensimit pér orét shtesé té kryera nga népunésit
civilé t€ prokurorisé”, sipas tekstit bashkélidhur kétij vendimi.
2. Kjo rregullore hyn ne fugi me botimin ne Fletoren Zyrtare.

KRYETAR
Gent Ibrahimi

RREGULLORE
PER MENYREN E KOMPENSIMIT PER ORET SHTESE TE PUNES TE KRYERA
NGA NEPUNESIT CIVILE TE PROKURORISE

Neni 1
Objekti

Rregullorja, pér ményrén e kompensimit pér orét shtesé té kryera jashté orarit zyrtar t€ punés
nga népunésit civilé té prokurorisé (né vijim “rregullorja”), vendos rregulla té detajuara pér
kompensimin me pushim dhe, né rast pamundésie, pér kompensimin financiar qé duhet té marrin
sipas ligjit népunésit civilé té€ prokurorisé, qé kryejné oré shtesé jashté orarit zyrtar té punés, né
ditét e pushimit dhe té festave zyrtare, pér shkak té shérbimit té gatishmérisé sé prokuroréve,
masave t€ sigurimit dhe ¢do rasti tjetér qé kérkon domosdoshmériné e angazhimit né puné té
népunésve civilé t€ prokurorisé, qé buron nga parashikimet e Kodit té Procedurés Penale, té ligjit
ar. 95/2016, “Pér organizimin dhe funksionimin e institucioneve pér t€ luftuar korrupsionin dhe
krimin e organizuar”, té ligjit nr. 97/2016, “Pér organizimin dhe funksionimin e Prokurorisé né
Republikén e Shqipérisé”, si dhe ligjeve té tjera.

Neni 2
Qéllimi

Rregullorja ka si géllim té plotésojé kuadrin ligjor t€ nevojshém pér té€ garantuar kompensimin
e oréve shtesé té punés té kryera jashté orarit zyrtar t€ punés, né ditét e pushimit dhe té festave
zyrtare, né njé nga format e parashikuara nga ligji.



Neni 3
Baza ligjore

Kjo rregullore bazohet né nenin 70 dhe né shkronjén “b”, té pikés 4, t€ nenit 84, té ligjit nr.
97/2016, “Pér organizimin dhe funksionimin e Prokurorisé né Republikén e Shqipéris€”, né
nenin 91, té ligjit nr. 7961, daté 12.7.1995, “Kodi i Punés i Republikés sé Shqipéris€”, té
ndryshuar, né nenin 17, t€ ligjit nr. 95/2016, “Pér organizimin dhe funksionimin e institucioneve
pér té luftuar korrupsionin dhe krimin e organizuar” dhe né vendimin e Késhillit té Ministrave nr.
732, daté 13.11.2019, “Pér rregullat pér kohézgjatjen e punés, ditét pushim dhe lejen, orét jashté
orarit dhe shpérblimin e tyre, si dhe kompensimin e shpenzimeve pér kryerjen e detyrés jashté
vendit t€ punés pér népunésit civilé gjyqésoré dhe té prokurorisé”.

Neni 4
Subjektet

Subjekt 1 késaj rregulloreje jané népunésit civilé né prokurorité e juridiksionit té pérgjithshém
dhe né Prokuroriné e Posagme kundér Korrupsionit dhe Krimit té Organizuar, sipas
parashikimeve ligjore dhe nénligjore, si dhe strukturave organike pérkatése.

Neni 5
Parimi i barazisé

Kjo rregullore mbéshtetet né parimin e barazisé, sipas sé cilit, népunésit civilé té prokurorisé
kané té drejtén e kompensimit pér orét shtesé t€ punés t€ kryera jashté orarit zyrtar, né ditét e
pushimit dhe té festave zyrtare.

Neni 6
Orét shtesé té punés

1. Konsiderohen oré shtesé té punés orét e kryera jashté orarit zyrtar ditor t€ punés, né ditét e
pushimit dhe té festave zyrtare, sipas pércaktimeve té béra me vendim té Késhillit t&¢ Ministrave.

2. Kohézgjatja ditore normale e punés konsiderohet jo mé shumé se 8 oré.

3. Konsiderohen puné e kryer gjaté orarit zyrtar, puna e kryer nga ora 08:00 deri né orén
16:00.

4. Né ¢do rast, orét shtesé nuk duhet té tejkalojé mé shumé se 200 oré né vit pér ¢do népunés
civil t€ prokurorisé.

Neni 7
Dokumentimi i oréve shtesé

Me kérkesé té eprorit té drejtpérdrejté dhe me miratimin me shkrim t€ drejtuesit té
prokurorisé, népunésit mund t’i kérkohet té kryejé oré shtesé.

Eprori 1 drejtpérdrejté 1 népunésit civil té prokurorisé konfirmon numrin e oréve shtesé té
kryera, si dhe kohén e kryerjes sé tyre népérmjet njé dokumenti (raporti) provues ku pasqyrohen
orét shtesé té kryera.

Neni 8
Ményra e kompensimit

1. Népunésit civilé té prokurorisé qé ushtrojné detyrén e tyre jashté orarit zyrtar, né ditét e
pushimit dhe té festave zyrtare pérfitojné kompensim me pushim dhe, kur éshté e pamundur
dhénia e pushimit pér orét shtesé né puné, ata kané té drejté t€ kompensohen financiarisht, me té
holla (lek) mbi pagén normale t€ tyre.

2. Pér ¢do oré shtesé té kryer, népunésit civilé t€ prokurorisé duhet té kompensohen me
pushim té barabarté me orét shtesé plus 25 pér gind té tyre, kur orét shtesé jané realizuar né dité
normale pune.

3. Pér ¢do oré shtesé té kryer, népunésit civilé té€ prokurorisé duhet té kompensohet me
pushim té barabarté me orét shtesé plus 50 pér gind té tyre, kur orét shtesé jané realizuar né dité
pushimi, dité feste zyrtare apo nga ora 22:00-06:00 né ditét normale té punés.

4. Népunésit civilé t€ prokurorisé kompensohen pér ¢do oré shtesé té kryer me pushim, sipas
pércaktimeve té pikave 2 dhe 3 té kétij neni, brenda 6 muajve nga dita e kryerjes sé punés.

5. Né raste t€ vecanta, kur éshté i pamundur kompensimi me pushim pér orét shtesé, sipas
pikés 4, té kétij neni, népunésit civilé t€ prokurorisé kané té drejté t&€ kompensohen financiarisht.

6. Népunésit civilé té prokurorisé duhet kompensohen financiarisht pér orét shtesé té punés
me jo mé pak se 25% mé shumé mbi vlerén, pér ¢do oré shtesé té€ kryer né ditét normale té
puneés.

7. Népunésit civilé té prokurorisé duhet kompensohen financiarisht pér orét shtesé té punés
me jo mé pak se 50% mé shumé mbi vlerén, pér ¢do oré shtesé té kryer gjaté pushimit javor, né
ditét e festave zyrtare apo nga ora 22:00-06:00, né ditét normale té€ punés.

8. Drejtuesi i prokurorisé duhet té planifikojé kompensimin me pushim brenda afatit té
parashikuar né pikén 4 té kétij neni. N€ rast pamundésie pér kompensim me pushim si mé sipér,
ai harton njé raport t€ vecanté, ku argumenton pamundésiné pér kompensimin e oréve shtesé me
pushim.

9. Kérkesa e eprorit té drejtpérdrejté pér kryerjen e oréve shtesé, miratimi me shkrim i
drejtuesit té prokurorisé, dokumenti (raporti) provues ku pasqyrohen orét shtesé té kryera dhe,
sipas rastit, edhe raporti i vecanté ku éshté argumentuar pamundésia pér kompensimin e oréve
shtes¢ me pushim, shoqérojné kérkesén e drejtuesit té prokurorisé pér ekzekutimin e
kompensimit financiar nga institucioni pérgjegjés.

10. Kompensimi financiar, pér ¢do oré shtesé té kryer jashté orarit zyrtar, né ditét e pushimit
dhe té festave zyrtare, do té planifikohet si shpenzim né buxhetin e vitit pasardhés té Prokurorisé
s¢ Pérgjithshme dhe té Prokurorisé sé Posa¢me kundér Korrupsionit dhe Krimit t€ Organizuar,
vetém né rast se kompensimi financiar, sipas késaj rregulloreje, nuk mund té realizohet nga fondi
1 pagave 1 mbetur pa u ezauruar né vitin aktual né t€ cilin jané kryer orét shtesé.

Neni 9
Hyrja né fuqi

Kjo rregullore hyn né fuqi né datén e botimit né Fletoren Zyrtare.

KESHILLI I LARTE I PROKURORISE



